
Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

UNDIRBÚNINGUR RÝNIFUNDA 
 

12. Matvælaöryggi – sáðvara, plöntuheilbrigði 
 

Yfirlit yfir sjónarmið sem taka þarf tillit til vegna sérstöðu Íslands 

 

 

Samningahópur um EES kafla (I) hefur unnið greinargerð um helstu atriði sem hafa þarf í 

huga varðandi 12. kafla um matvælaöryggi – sáðvara, plöntuheilbrigði. Kaflinn fellur að hluta 

til undir EES-samninginn og hluti af gerðum Evrópusambandsins á sviðinu eru þegar 

innleiddar eða verða innleiddar á næstunni.   

 

Samningahópurinn leggur til að eftirfarandi atriðum verði haldið til haga á rýnifundum með 

framkvæmdastjórn ESB: 

 

EES undanþágur, aðlaganir og sérlausnir sem forsendur eru til að halda komi til ESB aðildar 

Ekki hefur verið samið um sérlausnir á grundvelli EES.  

 

Annað sem semja þarf um 

Íslensk löggjöf bannar innflutning á plöntum til ræktunar á grænmeti í gróðurhúsum (gúrku, 

tómat, papriku og salati) vegna hættu á að nýir skaðvaldar gætu borist með þeim. Jafnframt er 

í gildi bann við innflutningi á ættkvíslum ákveðinna skógartrjáa. Slík bönn virðast ekki 

samræmast ákvæðum tilskipana 2000/29, 2008/72 og 1999/105 og þarf því að flagga þessu 

atriði á rýnifundinum.  

 

Tryggja þarf áframhaldandi nýtingu á arfgerðum til skógræktar og á gömlum kartöflu- og 

gulrófuyrkjum sem reynst hafa vel til ræktunar á Íslandi sbr. tilskipanir 2002/53, 1999/105 og 

2008/62.  

 

Í þeim hluta löggjafarinnar er fjallar um sáðvöru eru heimildir í eftirtöldum gerðum til að 

innleiða þær ekki að hluta til eða að öllu leyti, eða til frestunar á innleiðingu. Forsendurnar til 

nýtingar slíkra heimilda væru almennt þær að íslenskt fræ og annað fjölgunarefni þeirra 

plöntutegunda sem tilskipanirnar ná yfir er alla jafna ekki markaðssett á Íslandi og tegundirnar 

sjálfar ýmist ekki ræktaðar eða ræktaðar að óverulegu leyti.  

 

 Tilskipun 2002/54 um markaðssetningu sykurrófufræs 

 Tilskipun 2002/57 um markaðssetningu olíu- og trefjaplöntufræs 

 Tilskipun 66/402 um markaðssetningu sáðkorns 

 Tilskipun 66/401 um markaðssetningu fóðurjurtafræja 

 Tilskipun 2002/55 um markaðssetningu grænmetisfræs 

 Tilskipun 68/193 um markaðssetningu efnis til kynlausrar fjölgunar vínviðar 

 Tilskipun 2008/90 um markaðssetningu fjölgunarefnis í aldinrækt og aldinplantna sem 

ætlaðar eru til ávaxtaframleiðslu 

 Tilskipun 2008/72 um markaðssetningu fjölgunarefnis og útplöntunarplantna í 

grænmetisrækt annars en fræs 

 Tilskipun 1999/105 um markaðssetningu fjölgunarefnis í skógrækt 

 Tilskipun 2002/56 um markaðssetningu útsæðiskartaflna.  

Í þeim hluta löggjafarinnar er fjallar um plöntuheilbrigði er lagt til að sóst verði eftir 

tímabundnum aðlögunarfresti vegna innleiðingar á löggjöfinni allri, eða í það minnsta frestun 

á innleiðingu sex megin gerða:  

 

 Tilskipun ráðsins 2000/29/EB frá 8. maí 2000 um varnarráðstafanir gegn innkomu 

lífvera í Bandalagið sem skaðlegar eru fyrir plöntur og plöntuafurðir og gegn dreifingu 

þeirra innan Bandalagsins 

 Tilskipun ráðsins 2007/33/EB frá 11. júní 2007 um varnir gegn kartöfluhnúðormum og 

ógildingu á tilskipun 69/465/EBE.  

 Tilskipun ráðsins 93/85/EBE frá 4. október 1993 um varnir gegn kartöfluhringroti.  

 Tilskipun ráðsins 98/57/EB frá 20. júlí 1998 um varnir gegn Ralstonia solanacearum 

(Smith) Yabuuchi et al.  

 Tilskipun framkvæmdastjórnarinnar 92/90/EBE frá 3. nóvember 1992 um skyldur 

framleiðenda og innflytjenda plantna, plöntuafurða og annarra hluta og ítarlegar 

upplýsingar um skráningu þeirra. 

 Tilskipun framkvæmdastjórnarinnar 92/105/EBE frá 3. desember 1992 um stöðlun á 

plöntuvegabréfum sem nota á við flutning á vissum plöntum, plöntuafurðum eða 

öðrum hlutum innan Bandalagsins og um nánara verklag við útgáfu slíkra 

plöntuvegabréfa og um skilyrði og nánara verklag við endurútgáfu þeirra.  

Greinargerð til aðalsamninganefndar um 

yfirferð rýniblaða í samningahópum 

 

Kafli 12 – Matvælaöryggi 

Sáðvara - Plöntuheilbrigði 

 

Samantekt  

Samningskafli 12 í aðildarviðræðum við ESB fjallar um matvælaöryggi og samanstendur af 

löggjöf Evrópusambandsins (ESB) um dýraheilbrigði, plöntuheilbrigði/sáðvöru og almennri 

löggjöf um hollustuhætti matvæla og fóðurs. Í þessari greinargerð er einungis fjallað um 

löggjöf sem snýr að plöntuheilbrigði og sáðvöru. Með sáðvöru er átt við fræ og annað 

fjölgunarefni s.s. græðlinga, rótar- og stöngulhnýði og ungplöntur.   

 

Hluti löggjafar ESB á þessu sviði hefur verið tekinn upp í EES-samninginn, einkum gerðir 

sáðvörulöggjafarinnar, sem fjalla eingöngu um fræ. Við gildistöku EES samningsins var 

löggjöf ESB um plöntuheilbrigði ekki tekin með þar sem unnið var að veigamiklum 

breytingum á henni. Engu að síður var litið svo á að plöntuheilbrigði væri hluti EES 

samningsins og ekki var samið um undanþágu frá þessum gerðum heldur samþykkt yfirlýsing 

sem fól í sér að fjallað yrði um málið að lokinni endurskoðun ESB. 

 

Komi til aðildar að ESB og innleiðingar þessara gerða þarf að breyta lögum hér á landi. Þetta 

á sérstaklega við um sáðvörulöggjöfina.  

Eitt helsta hagsmunamál Íslands á sviði sáðvörulöggjafar er að tryggja að innleiðing ESB 

gerða komi ekki í veg fyrir áframhaldandi nýtingu á verðmætum arfgerðum til skógræktar og 

gömlum kartöflu- og gulrófuyrkjum sem hér reynast vel til ræktunar. 

Helsti munur á löggjöf ESB og Íslands, á sviði plöntuheilbrigðis, varðar innflutningsreglur 

ESB og Íslands á græmetisplöntum til ylræktar og á plöntum ákveðinna skógartegunda. 

Hérlendis er bann við innflutningi á plöntum til ræktunar á grænmeti í gróðurhúsum, gúrku, 

tómat, papriku og salati.  Slíkt bann virðist ekki samræmast tilskipun 2000/29 og tilskipun 

2008/72 um markaðssetningu fjölgunarefnis í grænmetisræktun, annars en fræs. Jafnframt er 

í gildi hérlendis bann við innflutningi á ættkvíslum ákveðinna skógartrjáa.  

Greinargerðinni er skipt upp í tvo hluta, A og B. Fyrri hlutinn fjallar um sáðvöru og hinn 

síðari um löggjöf um plöntuheilbrigði.  

 

A. Sáðvörulöggjöf 

Rýndar hafa verið 170 gerðir vegna sáðvörulöggjafarinnar.  Inn í EES samninginn hafa hins 

vegar verið teknar upp 252 gerðir vegna sáðvöru.  

Talið er æskilegt að sækjast eftir undanþágum/sérlausnum frá nokkrum gerðum um 

markaðssetningu  sáðvöru, ýmist að hluta til eða að öllu leyti og að auki er lagt til að sóst 

verði eftir fresti vegna innleiðingar tveggja gerða.  

 

Efni kafla 
Löggjöf ESB um sáðvöru fjallar um markaðssetningu og gæðakröfur til hvers konar sáðvöru 

sem notuð er við ræktun nytjaplantna. Má þar nefna fræ og annað fjölgunarefni s.s. græðlinga, 

smáplöntur, rótar- og stöngulhnýði eins og lauka og útsæðiskartöflur. Er þar tekið mið af 

arfgerð, heilbrigði og gæðaþáttum eins og hreinleika og spírunarhæfni. Varðandi arfgerð má 

finna hér reglur um viðurkenningu yrkja og skrár yfir viðurkennd yrki. 

Mikilvægustu gerðir 

 

 Tilskipun ráðsins 2002/53/EC frá 13. júní 2002 um sameiginlega skrá yfir yrki 

nytjaplantna í landbúnaði. 

 Tilskipun ráðsins 2002/54/EB frá 13. júní 2002 um markaðssetningu sykurrófufræs. 

 Tilskipun ráðsins 66/402/EEC frá 14. júní 1966 um markaðssetningu sáðkorns. 

 Tilskipun ráðsins 66/401/EEC frá 14. júní 1966 um markaðssetningu fóðurjurtafræja. 

 Tilskipun ráðsins 1999/105/EC frá 22. desember 1999 um markaðssetningu 

fjölgunarefnis í skógrækt. 

 Tilskipun ráðsins 92/34/EEC frá 28. apríl 1992 um markaðssetningu fjölgunarefnis í 

aldinrækt og aldinplantna sem ætlaðar eru til ávaxtaframleiðslu. 

 Tilskipun ráðsins 2002/57/EB frá 13. júní 2002 um markaðssetningu olíu- og 

trefjaplöntufræs. 

 Tilskipun ráðsins 98/56/EC frá 20. júlí 1998 um markaðssetningu fjölgunarefnis í 

skrautplönturæktun. 

 Tilskipun ráðsins 2002/56/EC um markaðssetningu útsæðiskartaflna. 

 Tilskipun ráðsins 2002/55/EB frá 13. júní 2002 um markaðssetningu grænmetisfræs. 

 Tilskipun ráðsins 2008/72/EC frá 15. júlí 2008 um markaðssetningu fjölgunarefnis 

og útplöntunarplantna í grænmetisrækt annars en fræs (kerfisbundin útgáfa) 

 Tilskipun ráðsins 68/193/EEC frá 9. apríl 1968 um markaðssetningu efnis til 

kynlausrar fjölgunar vínviðar. 

 

Áhrif kafla 

Helstu lagabreytingar 
Lög nr. 22/1994 um eftirlit með fóðri, áburði og sáðvöru rúma ekki þær heimildir sem 

nauðsynlegar eru til að innleiða ákvæði þeirra gerða sem undir þennan kafla falla. Í reglugerð 

301/1995 um eftirlit með sáðvöru sem sett er með stoð í þessum lögum er sáðvara  skilgreind 

eingöngu sem nytjajurtafræ. Reglugerðin um kartöfluútsæði (455/2006) var sett með stoð í 

plöntusjúkdómalögunum (51/1981) þar sem heilbrigði er veigamikill þáttur. Heilbrigði er 

einnig veigamikill þáttur í gerðum er fjalla um fjölgunarefni annað en fræ s.s. græðlinga, 

rótarhnýði og ungplöntur. Brýnt er að fá lög sem ná yfir alla sáðvöru (fræ, græðlinga, rótar- 

og stöngulhnýði og útplöntunarplöntur) sem ná að auki yfir þætti eins og arfgerð (yrki, 

kvæmi), heilbrigði og gæðaþætti eins og yrkishreinleika, fræhreinleika og spírunarhæfni.  

 

Kerfisbreytingar/stofnanir 
Kerfisbreytingar eru ekki fyrirséðar. Matvælastofnun annast eftirlit með framkvæmd þeirra 

lagagerða sem undir þennan kafla heyra.  

 

Fjárhagsleg áhrif 
Innleiðing þessara viðbótargerða, þ.e.a.s. gerða sem fjalla um annað fjölgunarefni en fræ,  

kallar á aukna stjórnsýslu og eftirlit. Sá kostnaður sem af því leiðir hefur ekki verið metinn 

sérstaklega.  

 

EES og Schengen  

 Staða innleiðingar 

Gerðir er fjalla eingöngu um fræ hafa þegar verið innleiddar án undanþága.  

 Undanþágur/sérlausnir 

1) Lagt er til að sóst verði eftir nýtingu heimilda í eftirtöldum gerðum til að innleiða þær ekki 

að öllu leyti eða að hluta til að því er varðar plöntutegundir sem undir þær falla. Tvær fyrri 

gerðirnar hafa þegar verið innleiddar en sú þriðja ekki (sjá nánar á sérblöðum): 

 Tilskipun ráðsins 2002/54/EC frá 13. júní 2002 um markaðssetningu sykurrófufræs.  

 Tilskipun ráðsins 2002/57/EC frá 13. júní 2002 um markaðssetningu olíu- og 

trefjaplöntufræs. 

 Tilskipun ráðsins 68/193/EEC frá 9. apríl 1968 um markaðssetningu efnis til 

kynlausrar fjölgunar vínviðar.  

 

Forsendur fyrir slíkri beiðni eru að íslenskt fræ og annað fjölgunarefni þeirra plöntutegunda 

sem tilskipanir þessar ná yfir sé að öllu jöfnu ekki markaðssett á Íslandi og að tegundirnar 

sjálfar ekki ræktaðar nema að óverulegu leyti. Ákvæði er til staðar í þessum tilskipunum sem 

heimilar að einstök ríki fái undanþágu frá því að framkvæma ákvæði þeirra að hluta eða öllu 

leyti. Sem fordæmi má nefna ákvörðun nr. 931 frá 21. desember 2005 þar sem Finnland og 

Svíþjóð fengu undanþágu frá tilskipun 68/193 um vínvið. Öllum slíkum undanþágum var 

síðan safnað í ákvörðun 2010/680 frá 9. nóvember 2010. Ef undanþága fæst er þó ekkert því 

til fyrirstöðu að fræ og annað fjölgunarefni af þessum tegundum sé flutt inn en ekki er heimilt 

að framleiða og markaðssetja innlent fjölgunarefni þeirra hér á landi sem sáðvöru. Eins er 

hægt að endurskoða slíkar undanþágur síðar ef forsendur breytast. 

 

2) Lagt er til að sóst verði eftir nýtingu heimilda í eftirtöldum gerðum til að innleiða þær ekki 

að hluta til eða að öllu leyti að því er varða plöntutegundir sem aðeins eru ræktaðar hér á landi 

að óverulegu leyti og engin framleiðsla af fræi eða öðru fjölgunarefni er af. Þrjár fyrstu 

gerðirnar hafa þegar verið innleiddar hér en ekki þær tvær síðari (sjá nánar á sérblöðum): 

 Tilskipun ráðsins 66/402/EEC frá 14. júní 1966 um markaðssetningu sáðkorns.  

 Tilskipun ráðsins 66/401/EEC frá 14. júní 1966 um markaðssetningu fóðurjurtafræja. 

 Tilskipun ráðsins 2002/55/EC frá 13. júní 2002 um markaðssetningu grænmetisfræs. 

 Tilskipun ráðsins 2008/72/EC frá 15. júlí 2008 um markaðssetningu fjölgunarefnis 

og útplöntunarplantna í grænmetisrækt annars en fræs (kerfisbundin útgáfa)  

 Tilskipun ráðsins 2008/90/EC frá 29. um markaðssetningu fjölgunarefnis í aldinrækt 

og aldinplantna sem ætlaðar eru til ávaxtaframleiðslu. 

 

Sjá að öðru leyti undir lið 1). Sem fordæmi má nefna ákvörðun 2010/680/EU frá 9. nóvember 

2010 þar sem 19 ríki fá heimildir frá ákvæðum að því er varðar í allt 124 plöntutegundir. Þess 

má geta að eyríkið Malta er sennilega með flestar heimildir af þessu tagi. Yfirleitt er þó 

undanskilið ákvæði sem segir að ekki megi hamla markaðssetningu á fræi og öðru 

fjölgunarefni þessara tegunda sem uppfylla skilyrði þessara tilskipana. 

 

3) Lagt er til að sótt verði um aðlögunartíma  eins og unnt er vegna eftirtaldra gerða: 

 

 Tilskipun ráðsins 1999/105/EC frá 22. desember 1999 um markaðssetningu 

fjölgunarefnis í skógrækt.  

 Tilskipun ráðsins 2002/56/EC um markaðssetningu útsæðiskartaflna. 

 

Forsendur fyrir umsókn um frest eru að hér þurfi að vinna vissa undirbúningsvinnu og gera  

skipulagsbreytingar  til að unnt sé að aðlagast ESB reglum og það taki nokkurn tíma. Einnig 

er lagt til að sótt verði um undanþágur vegna trjátegunda undir tilskipun 1999/105 sbr. fyrri 

umfjöllun (sjá nánar á sérblöðum).  

 

Alþjóðasamningar 
Ísland gerðist aðili að Alþjóðasambandinu um vernd nýrra plöntuyrkja árið 2006 (UPOV, 

International Convention for the Protection of New Varieties of Plants). Felur það í sér 

ákveðnar skuldbindingar vegna yrkisréttar og viðurkenningar á nýjum yrkjum. Lög nr. 

58/2000 um yrkisrétt eru í samræmi við þennan samning. Innan ESB starfar skrifstofa fyrir 

plöntuyrki í Sambandinu (CPVO, Community Plant Variety Office) og er stuðst við 

aðferðalýsingar frá CPVO eða viðmiðunarreglur frá UPOV við viðurkenningu á nýjum 

yrkjum. Ísland hefur þegar innleitt gerðir sem kveða á um að fara eigi eftir aðferðalýsingum 

CPVO þegar þær eru út gefnar ella viðmiðunarreglum UPOV. 

 

ESB stofnanir og sjóðir 
Undir framkvæmdastjórninni eru 3 fastanefndir sem fjalla um mál á þessu sviði: 

 

 Fastanefnd um fræ og fjölgunarefni í landbúnaði, garðyrkju og skógrækt (the Standing 

Committee on Seeds and Propagating Material for Agriculture, Horticulture and 

Forestry) 

 Fastanefnd um fjölgunarefni fyrir skrautplöntur (the Standing Committee on 

Propagating Material of Ornamental Plants) 

 Fastanefnd um fjölgunarefni og plöntur af ættkvíslum og tegundum ávaxtaplantna (the 

Standing Committee on Propagating Material and Plants of Fruit Genera and Species) 

Sjónarmið sem mikilvægt er að hafa í huga þegar til viðræðna kemur 
Hér er um að ræða tiltölulega afmarkaða hagsmuni fyrir Ísland. Því er mikilvægt að reyna að 

fá þær undanþágur sem mögulegt er til að unnt sé að takmarka alla umsýslu. Í þeim tilfellum 

er tilskipun felur í sér heimildir til undanþágna er það undir Íslandi komið hvort sóst er eftir 

þessum undanþágum í aðildarviðræðum eða síðar. Eini kynbótaaðilinn hér á landi sem skráð 

hefur ný yrki er Landbúnaðarháskóli Íslands en sú skráning hefur farið fram í gegnum 

samstarfsaðila skólans í Svíþjóð hjá sænskum yfirvöldum. Eini útflutningur héðan á fræjum 

eða fjölgunarefni undanfarin ár hefur verið útflutningur Landgræðslu ríkisins til Alaska sem 

fellur ekki undir löggjöf ESB. Landgræðslan hefur flutt út fræ af beringspunti, Alaskalúpínu 

og melgresi en engin þessara tegunda fellur undir tilskipanir ESB. Hins vegar er mikilvægt að 

tryggja gæði aðfanga fyrir íslenska ræktendur og loka ekki á hugsanlega möguleika síðar til 

útflutnings. Tryggja verður að innleiðing ESB gerða komi ekki í veg fyrir áframhaldandi 

nýtingu á verðmætum arfgerðum til skógræktar og gömlum kartöflu- og gulrófuyrkjum sem 

hér reynast vel til ræktunar. 

Heilbrigði er veigamikill þáttur varðandi annað fjölgunarefni en fræ og er því 

mikilvægt að vanda til verka hvað varðar innleiðingu tilskipunar 2000/29. 

 

B. Plöntuheilbrigði 
Rýndar hafa verið 88 gerðir vegna plöntuheilbrigðislöggjafar. Nauðsynlegt er að sækjast eftir 

frestun á innleiðingu ákveðinna gerða, eða jafnvel plöntuheilbrigðishlutanum í heild.   

 

Efni kafla 

Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

Markmið megin tilskipunarinnar 2000/29 er að hamla því að skaðvaldar á plöntum og 

plöntuafurðum berist til ESB og dreifist innan þess. Tekið er mið af tegundum skaðvalda og 

útbreiðslu þeirra innan ESB. Einnig er tekið mið af tegundum plantna og plöntuafurða. Birtir 

eru listar yfir skaðvalda, annars vegar skaðvalda sem ekki er vitað til að finnist innan ESB og 

hins vegar skaðvalda sem vitað er um en hafa ekki náð almennri útbreiðslu og ástæða því talin 

til að hamla gegn frekari útbreiðslu þeirra. Hægt er að taka tillit til sérstöðu einstakra ríkja eða 

svæða með viðurkenningu á svokölluðum varnarsvæðum („protected zones“) með tilliti til 

ákveðinna skaðvalda. 

 Stofnað er til svokallaðra plöntuvegabréfa, „plant passports“ en það eru 

heilbrigðisvottorð sem fylgja skulu vissum plöntum og plöntuafurðum í frjálsu flæði innan 

ESB. Áfram eru þó notuð hin alþjóðlega stöðluðu heilbrigðisvottorð, „phytosanitary 

certificates“ í viðskiptum við ríki utan ESB. 

 Sértækar úttektir og varnarráðstafanir eru fyrirskipaðar gegn ákveðnum skaðvöldum, 

einkum í ræktun kartaflna, tómata og barrtrjáa. 

 

Mikilvægustu gerðir
1
 

 Tilskipun ráðsins 2000/29/EB frá 8. maí 2000 um varnarráðstafanir gegn innkomu 

lífvera í Bandalagið sem skaðlegar eru fyrir plöntur og plöntuafurðir og gegn dreifingu 

þeirra innan Bandalagsins 

 Tilskipun ráðsins 69/464/EBE  frá 8. desember 1969 um varnir gegn vörtupest 

kartaflna 

 Tilskipun ráðsins 2007/33/EB frá 11. júní 2007 um varnir gegn kartöfluhnúðormum 

og ógildingu á tilskipun 69/465/EBE.  

 Tilskipun ráðsins 93/85/EBE frá 4. október 1993 um varnir gegn kartöfluhringroti.  

 Tilskipun ráðsins 98/57/EB frá 20. júlí 1998 um varnir gegn Ralstonia solanacearum 

(Smith) Yabuuchi et al.  

 Tilskipun framkvæmdastjórnarinnar 92/70/EBE frá 30. júlí 1992 um ítarlegar 

reglur fyrir framkvæmd kannana sem hafa það að markmiði að viðurkenna 

varnarsvæði í Bandalaginu.  

 Reglugerð framkvæmdastjórnarinnar (EB) Nr 690/2008 frá 4. júlí 2008 um 

viðurkenningu á varnarsvæðum sem eru í sérstakri áhættu í Bandalaginu með tilliti til 

plöntuheilbrigðis.  

 Tilskipun framkvæmdastjórnarinnar 92/90/EBE frá 3. nóvember 1992 um skyldur 

framleiðenda og innflytjenda plantna, plöntuafurða og annarra hluta og ítarlegar 

upplýsingar um skráningu þeirra. 

 Tilskipun framkvæmdastjórnarinnar 92/105/EBE frá 3. desember 1992 um stöðlun 

á plöntuvegabréfum sem nota á við flutning á vissum plöntum, plöntuafurðum eða 

öðrum hlutum innan Bandalagsins og um nánara verklag við útgáfu slíkra 

plöntuvegabréfa og um skilyrði og nánara verklag við endurútgáfu þeirra. 

 Reglugerð framkvæmdastjórnarinnar (EB) Nr 1040/2002 frá 14. júní 2002 um 

nánari reglur við framkvæmd ákvæða um ráðstöfun á fjárframlagi frá Bandalaginu til 

varnaraðgerða í plöntuheilbrigði og niðurfellingu á reglugerð (EB) Nr 2051/97. 

 Reglugerð framkvæmdastjórnarinnar (EB) Nr 998/2002 frá 11. júní 2002 um 

nánari reglur við framkvæmd ákvæða um ráðstöfun á fjárframlagi Bandalagsins til 

aðildarríkja til að styrkja grunnvirki eftirlits við plöntuheilbrigðisskoðun á plöntum og 

plöntuafurðum sem koma frá löndum utan Bandalagsins.  

                                                 
1
 Óopinberar þýðingar gerðaheita.  

Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

 

Áhrif kafla 

Helstu lagabreytingar 
Ekki verður annað séð en lög nr. 51/1981 um varnir gegn sjúkdómum og meindýrum á 

plöntum rúmi þær heimildir er þarf til að innleiða gerðir ESB um plöntuheilbrigði. Setja 

verður nýja reglugerð um innflutning og útflutning á plöntum og plöntuafurðum í anda 

tilskipunar 2000/29 og reglugerð um ræktun plantna innanlands og varnir gegn sjúkdómum og 

meindýrum.  

 

Kerfisbreytingar/stofnanir 
Kerfisbreytingar eru ekki fyrirséðar en æskilegt er að unnt verði að samræma og samþætta 

starfsemi fleiri stofnana með tilliti til þekkingar á útbreiðslu lífvera í innlendri ræktun, úti sem 

í ylrækt, og í náttúrunni, ágengum tegundum lífvera, friðuðum tegundum o.fl.  

 

Fjárhagsleg áhrif 
Innleiðing gerða um plöntuheilbrigði kallar á eflingu plöntueftirlits. Búast má við auknum 

kostnaði við eftirlit með innflutningi plantna og plöntuafurða og með ákveðnum skaðvöldum 

innanlands sem og vegna mögulegrar innkomu nýrra skaðvalda. Í vissum tilvikum er krafa um 

útrýmingu skaðvalda og tímabundið bann eða takmarkanir á ræktun nytjaplantna.  

 

EES  

 Staða innleiðingar 

Löggjöf ESB um plöntuheilbrigði hefur ekki verið innleidd í íslenskan rétt.  

 

 Undanþágur/frestun 

Helsti munur á löggjöf ESB og Íslands, á sviði plöntuheilbrigðis  varðar innflutningsreglur 

ESB og Íslands á grænmetisplöntum til ylræktar, á plöntum okkar mikilvægustu 

skógartegunda og á trjáviði án barkar.  

Vega þarf og meta hvaða afleiðingar afnám innflutningsbanns muni hafa á plöntuheilbrigði 

hérlendis. Æskilegt getur verið að sækja um frestun á innleiðingu eftirtalinna gerða í það 

minnsta (sjá nánar á sérblöðum) og mögulega fyrir plöntuheilbrigðiskaflann í heild.  

 Tilskipun ráðsins 2000/29/EB frá 8. maí 2000 um varnarráðstafanir gegn innkomu 

lífvera í Bandalagið sem skaðlegar eru fyrir plöntur og plöntuafurðir og gegn dreifingu 

þeirra innan Bandalagsins 

 Tilskipun ráðsins 2007/33/EB frá 11. júní 2007 um varnir gegn kartöfluhnúðormum 

og ógildingu á tilskipun 69/465/EBE.  

 Tilskipun ráðsins 93/85/EBE frá 4. október 1993 um varnir gegn kartöfluhringroti.  

 Tilskipun ráðsins 98/57/EB frá 20. júlí 1998 um varnir gegn Ralstonia solanacearum 

(Smith) Yabuuchi et al.  

 Tilskipun framkvæmdastjórnarinnar 92/90/EBE frá 3. nóvember 1992 um skyldur 

framleiðenda og innflytjenda plantna, plöntuafurða og annarra hluta og ítarlegar 

upplýsingar um skráningu þeirra. 

 Tilskipun framkvæmdastjórnarinnar 92/105/EBE frá 3. desember 1992 um stöðlun 

á plöntuvegabréfum sem nota á við flutning á vissum plöntum, plöntuafurðum eða 

öðrum hlutum innan Bandalagsins og um nánara verklag við útgáfu slíkra 

plöntuvegabréfa og um skilyrði og nánara verklag við endurútgáfu þeirra. 

Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

Forsenda fyrir slíkum umsóknum er einkum sú að þörf er á talsverðum undirbúningi af 

Íslands hálfu, m.a. með úttektum á vissum skaðvöldum áður en hægt er að innleiða tilskipun 

2000/29 og almennri styrkingu á plöntueftirlitinu svo unnt sé að  takast á við auknar kröfur 

um skráningar, reglubundnar úttektir og greiningar á skaðvöldum og eftirlit með 

fyrirskipuðum aðgerðum.  

 

Alþjóðasamningar 
Ísland gerðist aðili að alþjóðasamningnum um plöntuvernd (IPPC: International Plant 

Protection Convention) árið 2005. Í samningnum er skuldbinding um að sérhvert aðildarríki 

sé einnig aðili að svæðisbundnum plöntuverndarsamtökum. Slík samtök fyrir Evrópu eru 

EPPO (European and Mediterranean Plant Protection Organisation). Ísland hefur ekki enn sótt 

um aðild að EPPO en hjá því verður vart komist í nánustu framtíð. Nánar er fjallað um 

alþjóðasamninga í greinargerðum um 30. kafla aðildarviðræðanna um utanríkistengsl.  

 

ESB stofnanir og sjóðir 
Undir framkvæmdastjórninni er fastanefnd sem fjallar um mál á þessu sviði: Fastanefnd um 

plöntuheilbrigði (the Standing Committee on Plant Health (SCPH)) 

 

Greitt hefur verið úr sameiginlegum sjóðum, annars vegar vegna kostnaðar við aðgerðir gegn 

ákveðnum skaðvöldum sbr. reglugerð framkvæmdastjórnarinnar 1040/2002 og hins vegar til 

að bæta aðstöðu til eftirlitsskoðana á vörum frá löndum utan ESB sbr. reglugerð 

framkvæmdastjórnarinnar 998/2002. 

 

Sjónarmið sem mikilvægt er að hafa í huga þegar til viðræðna kemur 
Einn veigamikill munur á innflutningsreglum ESB og Íslands er hið íslenska bann við 

innflutningi á grænmetisplöntum til ylræktar og á plöntum ákveðinna skógartegunda. Bann er 

við innflutningi á plöntum til ræktunar á grænmeti í gróðurhúsum, gúrku, tómat, papriku og 

salati. Rökin fyrir banninu eru þau að með slíkum innflutningi beint í gróðurhúsin væri hætta 

á að nýir skaðvaldar kæmu með plöntunum sem kallaði á notkun varnarefna. 

Garðyrkjubændur sá sjálfir fyrir þessum tegundum og ala upp sínar plöntur. Slíkt bann virðist 

ekki samræmast tilskipun 2000/29 og tilskipun 2008/72 um markaðssetningu fjölgunarefnis í 

grænmetisræktun, annars en fræs. 

 

Bann er við innflutningi á ættkvíslum ákveðinna skógartrjáa. Rökin fyrir banninu eru þau að 

vissir skaðvaldar sem hafa almenna útbreiðslu í viðskiptalöndum okkar hafa enn ekki borist 

hingað og heilbrigðisvottorð er ekki talið veita nægjanlega vörn. Skýrist þetta af 

landfræðilegri einangrun landsins og hlutfallslega ungri ræktun á mörgum innfluttum 

skógartegundum. Slíkt bann virðist ekki samræmast tilskipun 2000/29 en einnig tilskipun 

1999/105 um markaðssetningu á fjölgunarefni í skógrækt.  

 

 


